
PROGRAM ORIENTUES PËR PROVIMET PËRFUNDIMTARE

NË PROFILIN MËSIMOR “SHËRBIME KUJDESI PËR FËMIJË”, NIVELI II AP
 (Niveli III i KSHK
) 

(Drejtimi mësimor “Shërbime Sociale dhe Shëndetësore”)
TIRANË, 2021
Programi orientues për provimet përfundimtare të profilit mësimor ”Shërbime kujdesi për fëmijë” Niveli II AP (Niveli III i KSHK), përmban temat dhe kompetencat më të rëndësishme dhe më përfaqësuese për këtë profil mësimor, të trajtuara në lëndët profesionale dhe në modulet e detyruara të praktikës profesionale në klasën e këtij niveli, të cilat do të shërbejnë si bazë për të konceptuar provimet  teorike dhe praktike përkatëse.  

Ky program i ndihmon nxënësit të përqendrohen në ato njohuri (koncepte, parime, ligjësi, procedura etj.) dhe kompetenca profesionale, që qëndrojnë në themel të profesionit për këtë nivel kualifikimi. Programi ndihmon, gjithashtu, edhe mësuesit për organizimin e punës në përgatitjen për kontrollin përfundimtar të arritjeve të nxënësve. 

Për drejtuesit e shkollave profesionale, këto programe krijojnë mundësinë për planifikimin dhe realizimin e Provimeve Përfundimtare në nivel shkolle. 

Gjatë punës me këto programe kujdes duhet t’i kushtohet përvetësimit të njohurive dhe kompetencave themelore për këtë nivel kualifikimi, të cilat bëjnë të mundur integrimin e nxënësit/es në botën e punës, por edhe që krijojnë vazhdimësinë e shkollimit të tij/saj në nivelin tjetër.

Gjatë përgatitjes së nxënësve për provimet përfundimtare të niveleve, është e rëndësishme që paraprakisht mësuesit/instruktorët të zhvillojnë testime të nxënësve, me teste teorike apo praktike, të cilat mund t’i hartojnë vetë, duke përdorur instrumente vlerësimi në përputhje me kërkesat e këtij dokumenti. Gjatë hartimit të përmbajtjes së tyre duhen mbajtur parasysh njohuritë dhe kompetencat e përfshira në këtë program, kriteret e vlerësimit të përcaktuara në modulet përkatëse si edhe udhëzimet për vlerësimin e nxënësve.

Programi orientues përbëhet nga dy pjesë:
· programi orientues për provimin e teorisë profesionale të integruar; 

· programi orientues për provimin e praktikës profesionale të integruar. 
A) Programi orientues për Provimin e Teorisë Profesionale të integruar

Programi orientues për provimin e teorisë profesionale të integruar, në profilin mësimor ”Shërbime kujdesi për fëmijë”, Niveli II është hartuar duke u mbështetur në temat më të rëndësishme të programeve të lëndëve profesionale më përfaqësuese dhe më thelbësore, të cilat përbëjnë 30-35 % të vëllimit të përgjithshëm të lëndëve profesionale, që përmban Skeletkurrikuli përkatës.

Tabela 1: Lëndët profesionale të përzgjedhura për t`u përfshirë në provimin e teorisë profesionale dhe temat e përzgjedhura në të,  janë si më poshtë.

	Nr
	Lënda
	Vëllimi i orëve për çdo lëndë
	Peshat

në %

	1
	Pediatria e përgjithshme
	36
	43%

	2
	Psikologji pediatrike
	47
	57%

	
	TOTALI
	83
	100%


Temat sipas lëndëve janë:
a) Temat nga lënda “Pediatria e përgjithshme”, kl.12;                    Gjithsej 
36 orë

	Tema 2
	Puerikultura. Treguesit demografik.
	5 orë

	Tema 5
	Çrregullimet e sistemit tretës
	5 orë

	Tema 6
	Sëmundjet e sistemit respirator
	5 orë

	Tema 7
	Sëmundjet e gjakut dhe organeve hemopoetike
	5 orë

	Tema 9
	Sëmundjet e aparatit urinar.
	5 orë

	Tema 11
	Sëmundjet alergjike.
	6 orë

	Tema 13
	Sëmundjet infektive.
	5 orë


b) Temat nga lënda “Psikologji pediatrike”, kl.12;                         Gjithsej 47 orë
	Tema    1
	Zhvillimi motorik i fëmijës
	6 orë

	Tema    3
	Zhvillimi shoqëror i fëmijës
	6 orë

	Tema    6
	Komunikimi verbal te fëmijët
	5 orë

	Tema   7
	Të lexuarit dhe të shkruarit te fëmijët
	10 orë

	Tema   10
	Procesi i të menduarit te fëmija dhe përpunimi i informacionit
	10 orë

	Tema   12
	Zgjidhja e problemeve dhe të menduarit kritik te fëmijët
	10 orë


Udhëzime për përgatitjen e testit të provimit të teorisë profesionale:

Provimi i teorisë profesionale të integruar do të jetë me test me shkrim, i cili zgjat  1.5 (një presje pesë) orë dhe përgatitet nga Komisioni i Provimit Përfundimtar i drejtimit/profilit të nivelit përkatës. Për hartimin e testit komisioni mund të mbështetet edhe tek banka e testeve e përgatitur nga AKAFPK-ja. Në hartimin e testit komisioni duhet të mbajë parasysh  rregullat, parimet dhe formatet, për ndërtimin e testit.  

Testi duhet të përmbajë 20 njësi testi me një total prej 40 pikë. Nga këto, 10 njësi testi të jenë me zgjedhje të shumëfishtë (4 alternativa) dhe 10 të tjerat të jenë njësi testi  me përgjigje të kufizuara/të mbyllura (me PO/JO; me e Vërtetë e Gabuar; me plotësim të fjalës që mungon; etj.) Testi duhet të shmang pyetjet e hapura. 
Njësitë e testit duhet të jenë të niveleve të ndryshme të vështirësisë, duke ndjekur skemën me tri nivele, si më poshtë:

Model i shpërndarjes së pikëve për pyetje të niveleve të ndryshme në test

	Niveli I (i ulët)
	Niveli II (mesatar)
	Niveli III (i lartë)

	Aftësia për të rikujtuar/kuptuar/

identifikuar

dhe për të përshkruar...
	Aftësia për të zbatuar/argumentuar/

shpjeguar/krahasuar

dhe për të analizuar...
	Aftësia për të vlerësuar dhe për të nxjerrë përfundime...


Ndarja e pikëve sipas peshës së çdo lënde dhe niveleve

	Nr.
	Lënda
	Peshat e lëndëve në %
	Pikët për çdo lëndë
	Ndarja e pikëve sipas niveleve të vështirësisë

	
	
	
	
	Niveli I

40%

e pikëve
	Niveli II

40%

e pikëve
	Niveli III

20%

e pikëve

	1
	Pediatria e përgjithshme
	43%
	17
	7
	7
	3

	2
	Psikologji pediatrike
	57%
	23
	9
	9
	5

	
	TOTALI
	100%
	40 pikë
	16 pikë
	16 pikë
	8 pikë


Përcaktimi i pikëve për çdo njësi testi bëhet duke pasur parasysh tipin e njësisë së testit. Për shembull: njësitë e testit me zgjedhje të shumëfishtë marrin gjithmonë 1 (një) pikë përkundrejt përgjigjes së paracaktuar të saktë; njësitë me përgjigje të hapur marrin aq pikë sa kërkesa kanë brenda tyre (duke mbajtur parasysh edhe argumentimin nga nxënësi); njësitë me përgjigje të kufizuar marrin aq pikë sa gjykohet nga grupi hartues dhe kjo lidhet me kërkesat që parashtrohen në pyetje dhe niveli i vështirësisë.

Së fundi, skema e vendosjes së notës kundrejt pikëve të fituara përcaktohet nga grupi hartues i testit. Në vijim, jepet një model i skemës së vlerësimit me nota:

	Pikët e fituara
	Notat

	0 – 10
	4

	11 – 15
	5

	16 – 20
	6

	21 – 55
	7

	26 – 30
	8

	31 – 35
	9

	36 – 40
	10


B) Programi orientues për Provimin e Praktikës Profesionale të integruar

Programi orientues për provimin e praktikës profesionale të integruar, në profilin mësimor Shërbime kujdesi për fëmijë”, është hartuar duke u mbështetur në listën e kompetencave profesionale dhe në modulet e detyruara të praktikës profesionale, që përmban Skeletkurrikuli përkatës. 

a) Lista e kompetencave profesionale për të cilat duhet të vlerësohen nxënësit, detyrat e punës dhe pikët për secilën kompetencë:

	Nr
	Kompetencat profesionale
	Detyrat  e punës
	Pikët

	1.
	Të përkujdeset për zhvillimin e orientimit të fëmijës në hapësirë dhe në kohë.
	Detyra 1: Përkujdesja ndaj fëmijës për orientimin e tij në hapësirë dhe në kohë.
	15

	2.
	Të përkujdeset për zhvillimin e sjelljes shoqërore dhe të autonomisë së fëmijës.
	Detyra 2: Përkujdesja për zhvillimin e sjelljes shoqërore dhe të autonomisë së fëmijës.
	15

	3.
	Të përkujdeset për zhvillimin e të folurit dhe komunikimit te fëmija.
	Detyra 3: Përkujdesja për zhvillimin e të folurit dhe komunikimit te fëmija.
	15

	4.
	Të përkujdeset për fëmijët e sëmurë.
	Detyra 4: Përkujdesja ndaj fëmijës së sëmurë.
	20

	5.
	Të përkujdeset gjatë dhënies së medikamenteve në rrugë të ndryshme
	Detyra 5: Përkujdesja gjatë dhënies së medikamenteve në rrugë të ndryshme.
	20

	6.
	Të përkujdeset për fëmijët në infeksionet infektive dhe parazitare
	 Detyra 6: Përkujdesja ndaj fëmijës me sëmundje infektive dhe parazitare.
	15

	Shuma
	100


b) Skema e vlerësimit me nota:

	Pikët e fituara
	Notat

	0 - 40
	4

	41 - 50
	5

	51 - 60
	6

	61 - 70
	7

	71 - 80
	8

	81 - 90
	9

	91 - 100
	10


Shënime:

· Provimi praktik do të realizohet me anë të metodës së vlerësimit të nxënësve në “detyra pune”, në mjedise të simuluara në kabinetin e kujdesit social-shëndetësor në shkollë. Nxënësit do të vlerësohen për të paktën një ose dy prej detyrave të mësipërme, për shkak të kohës të përcaktuar të provimit.

· Koha për realizimin e të gjitha detyrave duhet të jetë jo më shumë se 3 (tri) orë, në përputhje kjo me Udhëzimin nr. 15.datë 26.04.2019 “Për organizimin dhe zhvillimin e provimeve në arsimin dhe formimin profesional”, në fuqi. 
· Në çdo detyrë elementë shumë të rëndësishëm, që duhet të jenë të përfshira në vlerësim, janë respektimi i rregullave të sigurimit teknik, të mbrojtjes së mjedisit, sistemimi dhe pastrimi i vendit e mjeteve të punës pasi nxënësi ka përfunduar detyrën. 

· Në vlerësimin e detyrave duhet t’i lihet hapësirë bashkëbisedimit profesional, ku komisioni drejton pyetje të parapërgatitura në pikat kyçe të procesit, por dhe në çdo rast kur e shikon të arsyeshme që duhet të ndërhyjë me pyetje, sepse bashkëbisedimi profesional është element i rëndësishëm i secilës prej kompetencave të listuara.

· Për çdo detyrë komisioni i vlerësimit duhet të përgatisë instrumentet e vlerësimit, duke pasur parasysh programin e zhvilluar në këtë nivel, në të gjitha modulet e detyruara të praktikës profesionale, sipas kompetencave përkatëse të përfshira në skeletkurrikul. 
· Për çdo detyrë, komisioni i provimit përfshin në vlerësim dhe disa kompetenca të përgjithshme, të cilat janë të rëndësishme, si: vetëkontrolli, manifestimi i guximit, angazhimi fizikisht, mendërisht dhe emocionalisht në kryerjen e detyrave të ndryshme, komunikimi, pavarësia, bashkëpunimi në grup, bashkëveprimi etj.
· Komisioni i provimit për të gjitha detyrat parapërgatit tezat e provimit ku nxënësi/grupi në mënyrë të rastësishme zgjedh njërën prej tyre. Komisioni i provimit duhet të përgatisë paraprakisht instrumentin e vlerësimit me procedurat/hapat/etapat e kryerjes së detyrave. Komisioni nuk duhet të ndërhyjë gjatë zhvillimit të provimit. 

· Vlerësimi i të gjitha detyrave bëhet me listë kontrolli në bazë të instrumenteve përkatëse të vlerësimit.

Detyra 1- “Përkujdesja ndaj fëmijës për orientimin e tij në hapësirë dhe në kohë” do të realizohet në mjedise të simuluara në kabinetin e kujdesit social-shëndetësor në shkollë.
Për realizimin e kësaj detyre duhen: pajisje, mjetet ndihmese si udhëzues, cd, rregullore, manualë, fatura financiare etj., të nevojshëm për orientimin e fëmijës në hapësirë dhe në kohë

Nxënësit përdorin lojën me role, ku dy nxënës të instruktuar më parë luajnë rolin e fëmijëve dhe nxënësi tjetër i orienton në hapësirë dhe në kohën e duhur.

Nxënësit diskutojnë dhe angazhohen në veprimtari konkrete pune për të kryer orientimin e fëmijës në hapësirë, në kohë dhe me ritmin. Mësuesi/Instruktori i praktikës mbikëqyr respektimin e rregullave të sigurisë dhe të mbrojtjes së mjedisit gjatë demonstrimit praktik të detyrës 
Gjatë vlerësimit të nxënësve, duhet të vihet theksi te verifikimi i shkallës së arritjes së shprehive praktike për orientimin e fëmijës në hapësirë, në kohë dhe me ritmin.
Detyra 2- “Përkujdesja për zhvillimin e sjelljes shoqërore dhe të autonomisë së fëmijës” do të realizohet në mjedise të simuluara në kabinetin e kujdesit social-shëndetësor në shkollë.
Për realizimin e kësaj detyre duhen: pajisje dhe artikujt sanitarë të nevojshëm për përkujdesje, enë kuzhine, tabela për orientimin e fëmijës gjatë ecjes në rrugë dhe kalendarë për të orientuar fëmijën për të njohur stinët e vitit etj.
Nxënësit do të përdorin lojën me role ku tre nxënës instruktohen më parë për të luajtur rolin e fëmijës në tri poste pune: njëri instruktohet për stinët e vitit, i dyti instruktohet për të improvizuar ushqyerjen e fëmijës  dhe i treti për të realizuar higjienën e fëmijës. 
Nxënësit diskutojnë dhe angazhohen në veprimtari konkrete pune për të kryer përkujdesjen për zhvillimin e sjelljes shoqërore dhe të autonomisë së fëmijës. Mësuesi/Instruktori i praktikës mbikëqyr respektimin e rregullave të sigurisë dhe të mbrojtjes së mjedisit gjatë demonstrimit praktik të detyrës. 

Gjatë vlerësimit të nxënësve, duhet të vihet theksi te verifikimi i shkallës së arritjes së shprehive praktike për përkujdesjen ndaj zhvillimit te sjelljes shoqërore dhe të autonomisë së fëmijës. 

Detyra 3: “Përkujdesja për zhvillimin e të folurit dhe komunikimit te fëmija” do të realizohet në mjedise të simuluara në kabinetin e kujdesit social-shëndetësor në shkollë.

Për realizimin e kësaj detyre duhen: mjete për të luajtur, fletë format A4, phlip chart, ngjyra, lapustil, cd, lojëra formuese etj. 
Nxënësit do të përdorin lojën me role, ku një nxënës instruktohet më parë për të luajtur rolin e fëmijës dhe nxënësi tjetër përdor shumë forma për të komunikuar me fëmijën. Nxënësit diskutojnë dhe angazhohen në veprimtari konkrete pune për të kryer përkujdesjen në zhvillimin e të folurit dhe komunikimit te fëmija. Mësuesi/Instruktori i praktikës mbikëqyr respektimin e rregullave të sigurisë dhe të mbrojtjes së mjedisit gjatë demonstrimit praktik të detyrës 

Gjatë vlerësimit të nxënësve, duhet të vihet theksi te verifikimi i shkallës së arritjes së shprehive praktike për përkujdesjen në zhvillimin e të folurit dhe komunikimit te fëmija.
Detyra 4: “Përkujdesja ndaj fëmijës së sëmurë” do të realizohet në mjedise të simuluara në kabinetin e kujdesit social-shëndetësor në shkollë.

Për realizimin e kësaj detyre duhen: termometra të llojeve të ndryshme, aparat tensioni, oksimetër, peshore për fëmijë, mjete higjeno-sanitare, spatula, kartela, shtrat mjekësor, tabaka për dhënien e medikamenteve, doreza, kosh për hedhjen e mbeturinave etj.
Nxënësit do të përdorin lojë me role, ku tre nxënës instruktohen më parë për situata të ndryshme të një fëmije të sëmurë.
Nxënësit diskutojnë dhe angazhohen në veprimtari konkrete pune për të kryer përkujdesjen për fëmijën e sëmurë. Mësuesi/Instruktori i praktikës mbikëqyr respektimin e rregullave të sigurisë dhe të mbrojtjes së mjedisit, gjatë demonstrimit praktik të detyrës. 

Gjatë vlerësimit të nxënësve, duhet të vihet theksi te verifikimi i shkallës së arritjes së shprehive praktike për përkujdesjen ndaj fëmijës së sëmurë.
.

Detyra 5: “Përkujdesja gjatë dhënies së medikamenteve në rrugë të ndryshme” do të realizohet në mjedise të simuluara në kabinetin e kujdesit social-shëndetësor në shkollë.

Për realizimin e kësaj detyre duhen: mjete të ndryshme që na ndihmojnë, të realizojmë përkujdesen e fëmijës, gjatë dhënies së medikamenteve në rrugë të ndryshme si; shiringa, ampula, flakon, aparat serumi, pambuk, alkool, tabaka medikamentesh, kosh mbeturinash, krevat vizite, kartelë mjekësor etj.
Nxënësit do të përdorin lojën me role, ku një nxënës instruktohet më parë për të luajtur rolin e fëmijës dhe nxënësi tjetër realizon përkujdesjen në dhënien e medikamenteve në rrugë të ndryshme.
Nxënësit diskutojnë dhe angazhohen në veprimtari konkrete pune për të kryer përkujdesjen gjatë dhënies së medikamenteve në rrugë të ndryshme. Mësuesi/Instruktori i praktikës mbikëqyrë respektimin e rregullave të sigurisë dhe të mbrojtjes së mjedisit gjatë demonstrimit praktik të detyrës. 

Gjatë vlerësimit të nxënësve, duhet të vihet theksi te verifikimi i shkallës së arritjes së shprehive praktike për përkujdesjen gjatë dhënies së medikamenteve në rrugë të ndryshme.

Detyra 6: “Përkujdesja ndaj fëmijës me sëmundje infektive dhe parazitare“ do të realizohet në mjedise të simuluara në kabinetin e kujdesit social-shëndetësor në shkollë.

Për realizimin e kësaj detyre duhen: mjete të ndryshme që na ndihmojnë, të realizojmë përkujdesjen ndaj fëmijës me sëmundje infektive dhe parazitare si; shtrat mjekësor, jastëk për pozicionimin e fëmijës, aparat aspirimi për sekrecionet, mjete të ndryshme për marrjen e mostrave ekzaminuese, materiale për mbajtjen e higjienës etj.
Nxënësit do të përdorin lojën me role, ku një nxënës instruktohet më parë për të luajtur rolin e fëmijës dhe nxënësi tjetër realizon përkujdesjen ndaj fëmijës me sëmundje infektive dhe parazitare.
Nxënësit diskutojnë dhe angazhohen në veprimtari konkrete pune për të kryer përkujdesjen ndaj fëmijës me sëmundje infektive dhe parazitare.
Mësuesi/Instruktori i praktikës mbikëqyrë respektimin e rregullave të sigurisë dhe të mbrojtjes së mjedisit gjatë demonstrimit praktik të detyrës. 

Gjatë vlerësimit të nxënësve, duhet të vihet theksi te verifikimi i shkallës së arritjes së shprehive praktike për përkujdesjen ndaj fëmijës me sëmundje infektive dhe parazitare.

Secila nga detyrat më sipër,  të ketë listë vlerësimi më vete dhe në fund të realizimit të detyrave të parashikuara, të bëhet tabela përmbledhëse e pikëve dhe të hidhet nota përkatëse.

� Arsimi Profesional


� Korniza Shqiptare e Kualifikimeve

